Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑԱԾՔՆԵՐԻ ՆԱԽԱՐԱՐՈՒԹՅԱՆԸ «ԿՈՏԱՅՔԻ ԵՎ ԳԵՂԱՐՔՈՒՆԻՔԻ ԿԿԹԿ» ՍԱՀՄԱՆԱՓԱԿ ՊԱՏԱՍԽԱՄԱՏՎՈՒԹՅԱՄԲ ԸՆԿԵՐՈՒԹՅԱՆԸ ՓՈԽԱՄՑՈՒՄՆԵՐ ԿԱՏԱՐԵԼՈՒ  ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. ԱՆՀՐԱԺԵՇՏՈՒԹՅՈՒՆԸ

[bookmark: _Hlk64630549]  «Հայաստանի Հանրապետության  տարածքային կառավարման և ենթակառուցվածքների նախարարությանը «Կոտայքի և Գեղարքունիքի ԿԿԹԿ» սահմանափակ պատասխանատվությամբ ընկերությանը փոխանցումներ կատարելու թույլտվություն տալու մասին» Կառավարության որոշման նախագծի ընդունումը պայմանավորված է  «Հայաստանի Հանրապետության ու Վերակառուցման և զարգացման եվրոպական բանկի միջև 2016 թվականի ապրիլի 5-ին ստորագրված և ՀՀ Ազգային ժողովի կողմից 2016 թվականի հունիսի 30-ին վավերացված միջազգային համաձայնագրի համաձայն «Կոտայքի և Գեղարքունիքի մարզերի կոշտ թափոնների կառավարման ծրագրի» համաձայնագրով նախատեսված գործընթացի ապահովման նպատակով։ 

2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
«Կոտայքի և Գեղարքունիքի մարզերի կոշտ թափոնների կառավարման» ծրագրի /այսուհետ՝ ծրագիր/ շրջանակներում նախատեսվում է ՀՀ Կոտայքի և Գեղարքունիքի մարզերի բոլոր բնակավայրերում ներդնել եվրոպական չափանիշներին համապատասխան աղբահանության համակարգ, կիրառել Եմ չափանիշներին համապատասխան մեքենասարքավորումներ և կառուցել բնապահպանական, քաղաքաշինական և սանիտարական նորմերին համապատասխան հանրապետությունում առաջին սանիտարական աղբավայրը։  Ծրագրի ընդհանուր բյուջեն 11,0 մլն Եվրո է, որից 5,5 մլն. եվրոն հանիսանում է վարկային միջոց, 5,5 մլն. եվրոն` դրամաշնորհ: 
Ծրագրի  շրջանակներում՝
- ավարտվել են Հրազդան համայնքում նոր սանիտարական աղբավայրի և Մարտունի ու Ակունք բնակավայրերում աղբի փոխաբեռնման կայանների կառուցապատման աշխատանքները։
- երկու մարզերի բոլոր բնակավայրերում ԵՄ չափանիշներին համապատասխան աղբահանության ինտեգրված համակարգի ներդրման նպատակով մշակվել են երկու մարզերի բոլոր բնակավայրերի աղբահանության սխեմաները, որոնց հիման վրա մշակվել է աղբավայրը և փոխաբեռնման կայանները շահագործող հատուկ տեխնիկայի, աղբատար մեքենաների ու աղբամանների գնման մրցութային փաթեթները և հայտարարվել են համապատասխան մրցույթները։  Կայացած մրցույթների արդյունքներով՝ 
- «Տեգետա մոթորս» ընկերության հետ 2023 թվականի հոկտեմբերին կնքվել է պայմանագիր՝ թվով 28 աղբատար մեքենաների ձեռքբերման համար, որոնց մատակարարումն ակնկալվում է 2024 թվականի հունիս- օգոստոս ամիսներին /պայմանագրային արժեք՝ 4,385 մլն եվրո/։ 
- «Elkoplast CZ» ընկերության հետ 2024 թվականի մայիս ամսին կնքվել է պայմանագիր թվով 6100 պլաստիկ, 300 մետաղական 1100լ և 300 հատ 240լ աղբամանների ձեռքբերման համար համար, որոնց մատակարարումն ակնկալվում է 2024 թվականի սեպտեմբեր- հոկտեմբեր ամիսներին /պայմանագրային արժեք՝ 1,051 մլն եվրո/։
-«Tegeta Construction Equipment» LLC-ի հետ 2024 թվականի հունվար ամսին կնքվել են պայմանագրեր՝  բուլդոզերի /204տ, 4խմ/ և  ամբարձիչի / 12,6տ, 2,5խմ/ ձեռքբերման համար /պայմանագրային արժեք՝ 512,4 հազ եվրո/, որոնց մատակարարումը նախատեսվում է 2024 թվականի հուլիս-օգոստոս ամիսներին։
-«Tegeta Commercial Vehicles» LLC -ի հետ 2024 թվականին կնքվել են պայմանագրեր   ինքնաթափ բեռնատարի /40տ/ և  կեղտաջրերի հավաքման բեռնատարի /10խմ/  ձեռքբերման համար /պայմանագրային արժեք՝ 298,7 հազ եվրո/, որոնց մատակարարումն ակնկալվում է 2024 թվականի հուլիս-օգոստոս ամիսներին։
ՀՀ 2024 թվականի պետական բյուջեում նախատեսված է ՀՀ պետական բյուջեից համաֆինանսավորում 1,279,603,400 դրամ: Իսկ ծրագրի շրջանակներում նախատեսվող մեքենասարքավորումների արժեքը կազմում է շուրջ 7,0 մլն եվրոին համարժեք դրամ /վարկային և դրամաշնորհային միջոցներ/։  
Պետ․եկամուտների կոմիտեի հետ քննարկված և ըստ նախնական չափորոշիչների հստակեցված մեքենասարքավորումների մաքսային տուրքը և բնապահպանական վճարները կազմում են  5-6,5 տոկոս, շուրջ  495,0 հազ․ եվրո, կամ կամ շուրջ 210,0 մլն դրամ։ 

Հարկ է նշել, որ արդեն իսկ իրականացվում են գնումների գործընթացների արդյունքներով պայմանագրեր կնքած համապատասխան մեքենասարքավորումների մատակարարման գործընթացները։ Հաշվի առնելով, որ ծրագրով նախատեսված չեն վերջիններիս ներկրման համար մաքսային վճարներ՝ մեքենասարքավորումների մաքսազերծման արժեքները ներառվել են 2024 թվականի ՀՀ պետական բյուջեի 1040 ծրագրի, 32004 միջոցառման համաֆինանսավորման գումարների մեջ։  
Պետական եկամուտների կոմիտեի հետ քննարկման արդյունքներով պարզ է դարձել, որ մեքենասարքավորումների ներկրման մաքսազերծման վճարները պարտադիր պետք է փոխանցվեն պատվիրատուի հաշվեհամարից։ Իսկ պատվիրատուն հանդիսանում է Ծրագրի շրջանակներում երկու մարզի քաղաքային բնակավայրերի կողմից ստեղծված «Կոտայքի և Գեղարքունիքի ԿԿԹԿ» ՍՊԸ-ն։ 
Այս պարագայում անհրաժեշտություն է առաջանում ՀՀ պետական բյուջեում ներառված  ԱԱՀ-ի և այլ վճարների համար նախատեսված համաֆինանսավորման գումարներից ՀՀ օրենսդրությամբ սահմանված մաքսազերծման համար անհրաժեշտ վճարները /համապատասխան վճարման անդորագրերի հիման վրա/ փոխանցել   «Կոտայքի և Գեղարքունիքի ԿԿԹԿ» ՍՊԸ-ին։
Հարկ է նշել, որ  մատակարար կազմակերպություների հետ պայմանագիր կնքած ըստ նախնական չափորոշիչների մեքենասարքավորումների մաքսային տուրքը և բնապահպանական վճարները կազմում են  ըստ նախնական հաշվարկների շուրջ 5-6,5 տոկոս, կամ շուրջ  495,0 հազ․ եվրո, կամ շուրջ 210,0 մլն դրամ /ըստ նախնական ցուցանիշների՝  տեղեկանք-հաշվարկը կցվում է/։ Ավելի հստակ արժեքները հնարավոր կլինի պարզել միայն համապատասխան տեխնիկայի ներկրման ընթացքում ։ 
Ելնելով վերոգրյալից, և Ծրագրի բնականոն ընթացքն ապահովելու, ինչպես նաև մեքենասարքավորումների մատակարարման համար մաքսակետերում լրացուցիչ պահվելու համար լրացուցիչ գումարներ չվատնելու նպատակով, խիստ անհրաժեշտություն է առաջանում թույլատրել ՏԿԵՆ-ին ՀՀ պետական բյուջեում նախատեսված նշված ծրագրի համաֆինանսավորման միջոցներից՝ ըստ համապատասխան վճարման անդորրագրերի , փոխանցել համապատսխան գումարները «Կոտայքի և Գեղարքունիքի ԿԿԹԿ» ՍՊԸ-ին, որպեսզի վերջինս կարողանա կատարել  ներկրվող մեքենասարքավորումների համար ՀՀ օրեսնդրությամբ սահմանված կարգով  մաքսազերծման վճարները։


3.  ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ

Աղբահանության գործընթացի բարելավումը հանդիսանում ՀՀ կառավարության առաջնահերթ ոլորտներից մեկը, մասնավորապես․ 
ՀՀ կառավարության 18․08․2021թ․ թիվ 1363-Ա որոշմամբ հաստատված Հայաստանի Հանրապետության կառավարության 2021-2026թթ․ ծրագրի 6․6 բաժնի 3-րդ պարբերությամբ ամրագրվել են բնակչության համար հարմարավետ և էկոլոգիապես անվտանգ պայմանների ապահովման, մարդու առողջության և շրջակա միջավայրի վրա կենցաղային կոշտ թափոնների բացասական (վտանգավոր) ներգործության նվազեցման,  հանրապետությունում միջազգային չափանիշներին համապատասխան աղբահանության համակարգի ներդրման համար անհրաժեշտ ինստիտուցիոնալ հենքի ներդրման, հանրապետության ողջ տարածքում գոյացող աղբի պատշաճ կերպով հավաքման, ինչպես նաև աղբի առաջացման կանխարգելմանն ուղղված միջոցառումների իրականացման, միջազգային կառույցների համագործակցությամբ աղբահանության բնագավառում թափոնների հեռացմանը և դրանց վերամշակմանն ուղղված ծրագրերի իրականացման վերաբերյալ դրույթները։ 
Ինչպես նաև ՀՀ կառավարության 18․11․2021թ թիվ 1902-Լ որոշմամբ հաստատված ՀՀ կառավարության 2021-2026թթ գործունեության միջոցառումների ծրագրի ՏԿԵՆ բաժնի 5․2 կետով ամրագրված է նոր սանիտարական աղբավայրի կառուցման վերաբերյալ դրույթը, ինպես նաև 5․3 -րդ կետով՝  գոյացող աղբի պատշաճ կերպով հավաքման, տեղափոխման և հեռացման կամ վերամշակման գործընթացների ապահովման վերաբերյալ դրույթը։ 
ՀՀ կառավարության 2021 թվականի ապրիլի 1-ի  թիվ 464-L որոշմամբ հաստատված «Աղբահանության համակարգի ռազմավարության և ռազմավարության կիրարկումն ապահովող 2021-2023 թվականների միջոցառումների ծրագրով ամրագրվել են հանրապետության տարածքում միջազգային նորմերին և ստանդարտներին համապատասխան աղբահանության համակարգ ունենալու և Հայաստանի տարածքում միջազգաին նորմերին և ստանդարտներին համապատասխան մինչև 10 աղբավայր կառուցելու վերաբերյալ դրույթները:   
 Այդ կապակցությամբ կառավարությունը նախաձեռնել է «Կոտայքի և Գեղարքունիքի մարզերի կոշտ թափոնների կառավարման» ծրագրով  2 մարզերի աղբահանության համակարգի բարելավումը և ԵՄ չափանիշներին համապատասխան սանիտարական աղբավայրի կառուցումը, ինչպես նաև երկու մարզերում ԵՄ չափանիշներին համապատասխան աղբահանության համակարգի ներդնումը՝ թարմացնելով տեխնիկական բազան ԵՄ չափանիշներին համապատասխան տեխնիկայի ձեռքբերմամբ:

3. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ

Ծրագրի բնականոն ընթացք ապահովելու, այդ թվում՝ երկու մարզի բոլոր բնակավայրերում Եմ չափանիշներին համապատասխան անհրաժեշտ մեքենամեխանիզացիայի կիրառմամբ աղբահանության ինտեգրված համակարգի ներդրումն ապահովելու նպատակով նախագծով առաջարկվում է ծրագրի շրջանակներում ներկրվող մեքենամեխանիզացիայի ու գույքի համար նախատեսվող մաքսային վճարները իրականացնելու նպատակով թույլատրել ՀՀ տարածքային կառավարման և ենթակառուցվածքների նախարարությանը ՀՀ 2024 թվականի պետական բյուջեի 1040 Ծրագրի 32004 «Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման» դրամաշնորհային ծրագիր» միջոցառման համար նախատեսված ՀՀ պետական բյուջեի համաֆինանսավորման միջոցներից փոխանցել Ծրագրի ընկերությանը՝ «Կոտայքի և Գեղարքունիքի ԿԿԹԿ» ՍՊԸ-ին։  


5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ և ԱՆՁԻՆՔ

 Սույն որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների  նախարարության կողմից:

6. ԱԿՆԿԱԼՎՈՂ ԱՐԴՅՈՒՆՔԸ

Նախագծի ընդունմամբ ակնկալվում է ապահովել ծրագրի բնականոն ընթացքը և ՀՀ Կոտայիք և Գեղարքունիքի մարզերի բոլոր բնակավայրերում բարելավել աղբահանության համակարգը և շահագործման հանձնել ԵՄ չափանիշներին համապատասխան կառուցված հանրապետությունում առաջին սանիտարական աղբավայրը Հրազդան քաղաքում և 2 փոխաբեռնման կայանները Մարտունի և Ակունք բնակավայրերում,  ինչպես նաև երկու մարզերում ներդնել Եմ չափանիշներին համապատասխան աղբահանության համակարգ, այդ թվում՝ ձեռք բերել անհրաժեշտ տեխնիկա, աղբատար մեքենաներ և աղբամաններ: 

7. ՏԵՂԵԿԱՏՎՈՒԹՅՈՒՆ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ԱՆՀՐԱԺԵՇՏՈՒԹՅԱՆ և ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ և ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ

Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում: 

   8. ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԸ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

9. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ

Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 5․2-րդ և 5․3-րդ ենթակետեր/  ռազմավարական փաստաթղթերի դրույթներից, ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության ծրագրի 6․6 բաժնի 3-րդ մասի դրույթներից,  -ՀՀ կառավարության  2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թթ գործունեության միջոցառումների ծրագրի ՏԿԵՆ բաժնի 5․2 և 5․3 միջոցառումներից,  ՀՀ կառավարության 2021թ ապրիլի 1-ի թիվ 464-Լ որոշմամբ հաստատված աղբահանության ոլորտի ռազմավարության 55-րդ կետ և ռազմավարության կիրարկումն ապահովող միջոցառումների ծրագրի 2․6 կետի դրույթներից, ինչպես նաև ՄԱԿ-ի Կայուն զարգացման նպատակներին հասնելու ուղղությամբ՝ 1-ից 11-րդ, 13-րդ և 17-րդ նպատակներից։   



